
1. Malos demonios o leven 
o maioral da cuadrilla 
leva o diñeiro todo 
e trae a xente rendida. 
 

2. Entrando no mes de marzo 
Nosa Señora ven vindo; 
vámonos indo, gallegos, 
gallegos, vámonos indo. 
 

3. Moito viva o amo d’ hoxe, 
que ten cara de placer-e, 
ten o viño na bodega 
para nos dar de beber-e. 
 
—Que dirán, que dirán? 
Que dirán por aí? 
—Que che quero e che adoro 
e me morro por ti, 
 
e me morro por ti, 
e me morro por ti. 
—Que dirán, que dirán? 
Que dirán por aí? 

 
4. Non pensei qu’ a silva verde 

posta no río secara, 
non pensei qu’ a túa lengua 
tanto de min marmulara. 

 
5. Marmulai, marmuladoras 

veciñas da miña porta 
gobernad’ a vosa vida 
qu’ a miña non vos importa. 
 
—Que dirán, que dirán? 
Que dirán por aí? 
—Que te quero e t’ adoro 
e me morro por ti. 

 
6. Marmurai, marmuladores, 

marmulai sempre de min-he, 
que eu nunca fun marmulada 
mais ca de xente roín-he. 

 
7. [Repite a copla nº4] 

 
—Que dirán, que dirán? 
Que dirán por aí? 
—Que te quero e t’ adoro 
e me morro por ti. 

 
 


